
                   Ilulissat,  9. februar  2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Tasersiami erngup nukinganik nukissiuummik pilersitsisoqarsinnaanera 

inuiaqatigiinnut qanoq aningaasartuuteqarfiusinnaava ? 

2. Erngup nukinganik apeqqut 1-imi taaneqartumi 

nukissiuuteqarlersinnaanerup pilersaarusiornissaa qanoq akeqarsinnaava ? 

3. Erngup nukinganik apeqqut 1-imi pilersitsisinnaanermut atatillugu, nukik 

pilersinneqarsinnaasoq nunatsinniit avammut niuerutigineqarsinnaanera 

Naalakkersuisunit qanoq isumaqarfigineqarpa ? 

4. Apeqqut 1-imi erngup nukinganik pilersitsisinnaaneq inuiaqatigiinnut 

aningaasaqarnikkut, suliffissaqartitsinikkut avammullu niuernermut qanoq 

sunniuteqarsinnaanersoq Naalakkersuisunit qanoq takorloorneqarpa ? 

5. Apeqqut 1-imi eqqartorneqartut, siusinnerusukkullu aluminium-liorfissamik 

pilersaarutaasimangaluartumi piareersaatit pigineqareersut qanoq 

atorluarneqarsinnaappat ?  

(Inatsisartunut  ilaasortaq, Anthon Frederiksen,  Partii Naleraq) 

 

Tunngavilersuut: 

 

Naluneqanngitsumik aluminium-liorfissamik pilesitsinissamik pilersaarut 

unitsinneqarnikuuvoq. Piareersaaterpassuit, angalanerpassuit  misissuinerpassuillu 

nunatsinnut piffissarujussuarmik aningaasarpassuarnillu nalillit ingerlanneqarsimapput. 

Pilersaarutit taama soqutiginartigisut aamma inuiaqatigiinnut kalaallinut, aningaasaqarnikkut, 

suliffissaqarnikkut, minnerunngitsumillu avammut niuernitsinnut sunniuteqarluarsinnaasut  

uninngatiinnarnagit pimoorunneqarnissaat tamatsinnut soqutiginaateqarput.  

Taamaattumik apeqqutit qulaani taaneqartut akissuteqarfigineqarnissaat pisariaqartipparput.  

Ullut suliffiit qulit qaangiutinnginnerani akineqarnissara kissaatingaara. 


